
РЕПУБЛИКА МАКЕДОНИЈА

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО

ПРЕДЛОГ НА ЗАКОН ЗА 
ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ
Скопје, Септември 2014 година
ПРЕДЛОГ НА 

ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Законот за шумите беше донесен и објавен во Службен весник на Република Македонија бр.64 на 22 мај 2009 година. 

Со одредбите од законот се уредуваат дефинициите употребени во овој закон, начинот на постигнувањето на одржливост во стопанисувањето, начинот на планирање во шумарството, правата и обврските на субјектите кои стопанисуваат со шумите во државна и приватна сопственост, законските основи за водење на попис на шумското земјиште односно катастар, водење на информативен систем, мониторингот на состојбата на шумите и шумското земјиште, законскиот основ за чување на шумите, кој и како ги чува шумите, дефинирање на субјектите кои стопанисуваат со шумите и нивните обврски за остварување на јавниот интерес, и можноста на здружување на сопствениците на приватни шуми, пропишана е обврската и начинот на издвојување на средства за репродукција на шумите и користењето на истите, се регулира извршувањето на стручните работи во шумарството од страна на лиценцирани правни и физички лица, начинот на вршење на надзор над спроведувањето на овој закон и прекршочните одредби по овој закон.

Во праксата се утврди дека има потреба за доуредување на одредбите кои се однесуваат на изработката на жигови за жигосување на исечено дрво,  снабдувањето на исеченото дрво со испратница, овластувањето за печатење на испратници,  пуштање во промет на исечено дрво, увоз на дрво и дрвни сортименти со цел за поголема и поефикасна контрола при стопанисувањето со шумите низ Република Македонија без оглед на нивната сопственоста. 
Истовремено во делот кај што се регулирани одредбите околу чувањето на шумите поради се поголеми нерегуларности (кражби) кои се јавуваат на терен, сметаме дека е неопходно да се превземат нови мерки со цел да се намалат штетите и воведување на ред во шумарството. Како мерка сметаме дека освен контролно патролно чување на шумите со воведувањето на реонското чување ќе се подобрат состојбите во областа на заштитата на шумите.
Поради горе наведеното, се прелага донесување на Предлог на Закон за изменување и дополнување на Законот за шумите. 
II. ЦЕЛИ, НАЧЕЛА И ОСНОВНИ РЕШЕНИЈА

Предлогот на Законот за изменување и дополнување на Законот за шумите има за цел да се доуреди проблематиката поврзана со изработката на жигови за жигосување на исечено дрво,  снабдувањето на исеченото дрво со испратница, овластувањето за печатење на испратници,  пуштање во промет на исечено дрво, увоз на дрво и дрвни сортименти со цел за поголема и поефикасна контрола при стопанисувањето со шумите низ Република Македонија без оглед на нивната сопственоста, како и во делот кај што се регулирани одредбите околу чувањето на шумите поради се поголеми нерегуларности (кражби) кои се јавуваат на терен, сметаме дека е неопходно да се превземат нови мерки со цел да се намалат штетите и воведување на ред во шумарството. Како мерка сметаме дека освен контролно патролно чување на шумите со воведувањето на реонското чување ќе се подобрат состојбите во областа на заштитата на шумите.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на предложениот закон не се потребни дополнителни финансиски средства од Буџетот на Република Македонија.
ПРЕДЛОГ  НА  

ЗАКОН  ЗА  ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ

Член 1

Во Законот за шумите („Службен весник на Република Македонија“ бр.64/09, 24/11, 53/11, 25/13, 79/13, 147/13 и 43/14), во членот 63 ставовите 4, 6 и 7 се менуваат и гласат :

“(4) Јавното претпријатие за стопанисување со државните шуми “Македонски шуми“ за шумите со стопанска намена, другите субјекти задолжени да управуваат со заштитените подрачја за шумите во заштитените подрачја, наставно-научните установи од шумарска струка и стручните лица кои имаат лиценца за вршење на стручни работи на шуми во приватна сопственост изработуваат шумски жиг за ознака за сеча и шумски жиг за жигосување на дрво и дрвни сортименти, како и правните лица кои вршат увоз и продажба на дрво и дрвни сортименти изработуваат шумски жиг за жигосување на увезеното дрво и истите ги доставуваат на увид и заверка во органот на државната управа надлежен за работите од областа на шумарството. Јавното претпријатие за стопанисување со државните шуми “Македонски шуми“ за шумите со стопанска намена и другите субјекти задолжени да управуваат со заштитените подрачја за шумите во заштитените подрачја за настаната шумска штета изработуваат шумски жиг и истото го доставуваат на увид и заверка во органот на државната управа надлежен за работите од областа на шумарството.
 (6) За заверените шумски жигови за ознака за сеча, шумски жигови за жигосување на дрво и дрвни сортименти и шумски жигови за жигосување на увезено дрво од ставот (4) на овој член, органот на државната управа надлежен за работите од областа на шумарството води евиденција во регистар на заверени шумски жигови за ознака за сеча и шумски жигови за жигосување на дрво и дрвни сортименти.

(7) Формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти, шумски жигови за жигосување на увезено дрво, како и начинот на неговото водење го пропишува министерот кој раководи со органот на државната управа надлежен за работите од областа на шумарството.“
Член 2
Член 69 се менува и гласи :

“(1) Исеченото дрво во шума како и надвор од шума (освен дрво од овошни стебла на земјоделско земјиште), без оглед во чија сопственост е, мора да е жигосано со втиснување на јасно видлив шумски жиг и снабдено со испратница за исечено дрво и дрвни сортименти кога се превезува од местото на утовар или пренесува од место до место, а испратницата се издава и се води во електронски систем.

(2) Производи од дрво (дрвен јаглен, рачки, прачки, колци, дрвен чипс, пелети, брикети и друго) не можат да се пренесуваат или превезуваат, ако не се снабдени со испратница на местото на утовар.

(3) Електронскиот систем се воспоставува за надзор и контрола за движење на дрвната маса од ознака за сеча, фаза сеча, преку фаза дотур и фаза превоз од шума до склад и од склад до крајниот купувач. Истиот ќе се воспостави во рок од 6 месеци по стапување во сила на овој Закон.

(4) Испратницата од ставот (1) на овој член за шумите во приватна сопственост ја издаваат лицата од членот 97 став (1) на овој закон и се издава за секое превозно, односно преносно средство на местото на утовар и важи за денот и часот за кој е издадена и не може да се отстапува на друго лице.
(5) До воведување на електронскиот систем за надзор и контрола на движењето на дрвната маса, испратниците за исечено дрво и дрвни сортименти се издаваат на следниот начин: 

· испратниците за исечено дрво во шума во државна сопственост за превоз од место на утовар до склад на Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја,  испратниците за продажба на исеченото дрво од склад во сопственост на Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја до крајните потрошувачи, испратниците за продажба на исеченото дрво од склад во сопственост на правни лица кои вршат промет на дрво и дрвни сортименти, регистрирани во Регистарот на правни лица кои вршат промет на дрво и дрвни сортименти во МЗШВ, до крајните потрошувачи, испратниците за превоз на дрво и дрвни сортименти исечено во државна нискостеблена шума од страна на физички лица кои се со постојано место на живеење во руралните подрачја заради обезбедување на сопствени потреби до местото на живеење и за шумски отпад/отпад после сеча ги издава органот на државната управа надлежен за работите од областа на шумарството, 

· испратниците за исечено дрво во шума во приватна сопственост, на лицата од член 97 став (1) ги издава органот на државната управа надлежен за работите од областа на шумарството.

(6) Правните лица кои врши промет на дрво и дрвни сортименти во складовите во нивна сопственост должни се за дрвото и дрвните сортименти да имаат испратници од правните субјекти од каде потекнуваат дрвото и дрвните сортименти.
(7) До воведување на електронскиот систем за надзор и контрола на движењето на дрвната маса за издадените и заверени испратници од став (5) алинеја 1 и 2 на овој член, органот на државната управа надлежен за работите од областа на шумарството води евиденција во регистар на издадени и заверени испратници.

(8) Жигосувањето на исеченото дрво и дрвни сортименти од шума во државна сопственост го врши стручно лице со високо образование дипломиран шумарски инженер – насока шумарство со и без работно искуство, или стручно лице со средна стручна подготовка шумарски техничар-насока шумарство, со и без работно исукуство во Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја, кои ги исполнуваат условите согласно законот за работни односи.
(9) Испратницата од ставот (1) на овој член при превезувањето, односно пренесувањето на дрвото превозникот, односно преносникот е должен да ја носи со себе.
(10) Жигосување и издавање на испратница се врши само за дрво исечено според одредбите на овој закон.
(11) Исеченото дрво ако се превезува или пренесува без испратница и не е жигосано се смета за бесправно исечено во шума.
(12) Складирано дрво и производи од дрво кое не се жигосани и немаат испратница согласно со ставовите (1), (2), (4) и (5) од овој член се смета за бесправно исечено во шума.
(13) За издадените испратници до воведувањето на електронскиот систем за надзор и контрола за движење на дрвната маса, Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја, лицата кои поседуваат лиценца за извршување на стручни работи на шуми во приватна сопственост и складовите во сопственост на правни лица плаќаат надоместок во висина од стварно направените трошоци потребни за нивно издавање.
(14) Видот и начинот на жигосување, видот на шумскиот жиг за жигосување за исечено дрво и дрвни сортименти, начинот на издавање на испратница, пуштање во промет на исечено дрво, формата и содржината на регистарот на издадени и заверени испратници, формата и содржината на испратниците, формата и содржината на барањето за издавање на испратница и висината на надоместокот за издадени испратници до воведување на електронскиот систем за надзор и контрола за движење на дрвната маса ги пропишува министерот кој раководи со органот на државната управа надлежен за работите од областа на шумарството.

(15) Начинот на воведување на Електронскиот систем за надзор и контрола за движење на дрвната маса и тоа по фази, операции, регистрирање, користење, контрола, надзор, надградба, одржување и друго го пропишува министерот кој раководи со органот на државната управа надлежен за работите од областа на шумарството.“
Член 3
Во членот 70, по ставот 7 се додава нови ставови 8, 9 и 10 кои гласат:
“(8) По исклучок од став (7) на овој член,  јавното претпријатие за стопанисување со државните шуми “Македонски шуми“ и субјектите кои управуваат со заштитените подрачја, прометот на дрво и дрвни сортименти може да го вршат на два начина и тоа: на времени шумски складови во рамките на шумскостопанските единици каде ќе се врши промет на големо и на постојани складови во урбана/населена средина.

(9) Дрвото и дрвните сортименти на времените шумски складови и складовите мора да бидат издвоени по дрвни видови, дрвни сортименти (техничко или огревно дрво) и наредени во фигури по класи и квалитет на сортиментите.

(10) Класирањето на дрвото и дрвните сортименти на складовите (времени и постојани) ги врши стручни лица од областа на шумарството – дипломиран шумарски инженер од насока шумарство со работно искуство од најмалку 2 години.

Во ставот (8) кој станува став (11), точката од крајот на реченицата се брише и се додаваат зборовите: “суви стебла настанати како резултат на влијанието на биотски, абиотски и антропогени фактори, како и да можат да вршат продажба на дрво на корен и на правни лица доколку дрвната резерва на зрелите насади предвидени за сеча е под 50 м3/ха (неочувани нискостеблени насади).”
Ставовите 9, 10 и 11 стануваат став 12, 13 и 14.
Член 4
Во членот 70-а ставовите (1), (3) и (7) се менуваат и гласат:

“(1) Промет на дрво и дрвни сортименти може да врши правно лице кое е регистрирано согласно одредбите од Законот за трговски друштва и исполнува минимални технички услови за вршење на трговија на големо и мало и тоа: да има вработено најмалку едно стручно лице од областа на шумарството - дипломиран шумарски инженер насока шумарство со или без работно искуство или лице со завршено средна стручна спрема од шумарска струка – шумарски техничар со или без работно искуство (образец М1 – М2), да е во урбана/населена средина со пристапен пат согласно урбанистичката планска документација, приклучок на електрична, водоводна и канализациска мрежа (потврда од соодветните институции), да има административен простор со минимална површина од 10м2 и простор за складирање на дрво и дрвни сортименти со минимална површина од 1.000м2 (имотен лист од АКН), да е регистрирано во Регистарот на правни лица кои вршат промет на дрво и дрвни сортименти во органот на државната управа надлежен за работите од областа на шумарството и во Регистарот на трговски друштва за промет во пазарниот инспекторат.

 (3) Органот на државната управа надлежен за работите од областа на шумарството на правното лице од ставот (2) на овој член откако ќе утврди на лице место дека правното лице ги исполнува условите од ставот (1) на овој член му издава решение за промет на дрво и дрвни сортименти.

(7) Формата и содржината на барањето од ставот (2) на овој член, рокот за констатирање на фактичката состојба од став (3) на овој член, формата и содржината на решението од ставот (3) на овој член, формата и содржината на известувањето од ставот (6) на овој член како и формата, содржината и начинот на водење на Регистар на правни лица кои вршат промет на дрво и дрвни сортименти ги пропишува министерот кој раководи со органот на државната управа надлежен за работите од областа на шумарството.

Член 5
По член 71 се додава нов член 71-а кој гласи:

“Увоз на дрво и дрвни сортименти”
71-а

(1) Увозот на дрво и дрвни сортименти може да се изврши согласно одредбите на ЕКСИМ (Едношалтерски систем за дозволи за увоз, извоз и транзит на стоки и тарифни стоки) системот.


(2) Увозникот на  дрвото и дрвните сортименти може да ги пушти во промет само на регистриран склад согласно член 70-а од овој закон.


(3) При влезот на дрвото и дрвните сортименти во Република Македонија на склад од увозникот, важат одредбите од овој закон, односно пред да се пушти во промет за истото се врши прием со приемница, жигосување со жиг за увезена дрвна маса, а за промет се издава  испратница.


(4) Жигосувањето на увезеното дрво и дрвни сортименти го врши стручно лице во редовен работен однос кај правниот субјект кој врши увоз на дрво и дрвни сортименти  со жиг кој го изработува правниот субјект и го регистрира во Регистарот на заверени жигови за увоз во органот на државната управа надлежен за работите од областа на шумарството.
Член 6
Член 81 се менува и гласи:
“Шумска полиција и Шумочуварска служба
Член 81

(1) Чувањето на шумите во државна и во приватна сопственост се врши двостепено: контролно-патролно и реонско. 

(2) Контролно-патролното чување го врши шумска полиција во состав на Министерството за земјоделство, шумарство и водостопанство.

(3) Реонското чување се врши од шумочуварска служба во состав на Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена.
(4) Контролно-патролното чување на шумите се врши од шумскополициските станици кои ги утврдува Министерството за земјоделство, шумарство и водостопанство по цела територија на Република Македонија.

(5) Реонското чување се врши во шумочуварски реони кои ги утврдува Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена со посебен акт во кој се определува површината и границите.

(6) Средствата за финансирање на шумската полиција се обезбедуваат од Буџетот на Република Македонија.“ 

(7) Средствата за финансирање на шумочуварската служба се обезбедуваат од Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена.
(8) Одземеното бесправно посечено дрво и дрвни сортименти од страна шумската полиција со записник се предаваат во складовите на Јавното претпријатие за стопанисување со државните шуми “Македонски шуми“, а одземените средства и предмети со кои е извршено делото се предаваат на Агенцијата за управување со одземен имот.

(9) Јавното претпријатие за стопанисување со државните шуми “Македонски шуми“ при одземање на бесправно посеченото дрво и дрвни сортименти од страна на Шумската полиција е должно да го подигне и да го транспортира до сопствениот склад.“

Член 7
По членот 81 се додава нов член 81-а кој гласи:

“Овластувања на шумочуварската служба

Член 81-а

(1) Припадниците на шумочуварската служба особено се овластени и должни да: 

1) го чуваат шумочуварскиот реон од бесправни сечи и шумски кражби;

2) вршат преглед на сите средства со кои се превезува или пренесува дрво, дрвни сортименти и други шумски производи во шумочуварскиот реон без оглед на сопственоста;

3) ги легитимираат сите лица затечени во шума, а против лицата затечени во вршење на бесправни активности казниви по овој закон поднесува барање за поведување на прекршочна постапка пред надлежен орган. Барање за поведување на прекршочна постапка се поднесува исклучиво на познат сторител;

4) ги обновува и чува граничните знаци од шумскостопанските единици, одделите и другите трајни белези  во шумочуварскиот реон од уништување и бесправно користење, за што го известува правниот субјект кој стопанисува со шумите и шумското земјиште;
5) известуваат за појавени шумските пожари, растителните болести, шумските штетници, како и други непогоди во шумочуварскиот реон, за што ги известуваат надлежните органи во правните субјекти за стопанисување со шумите и шумското земјиште; 

6) ги известуваат надлежните органи во правните субјекти за стопанисување со шумите за противправното присвојување на шуми и шумско земјиште во шумочуварскиот реон, а против прекршителите поднесуваат барање за поведување на прекршочна постапка пред надлежен орган;
7) за кривични дела извршени на територијата на шумочуварскиот реон поднесува пријава до надлежен орган преку шумската полиција;
8) вршат привремено одземање на предмети и средства со кои е извршено кривично дело или прекршок и предметите што настанале или се присвоени со извршување на такво дело во шумочуварскиот реон. За привремено одземените предмети и средства издава потврда за привремено одземени предмети и средства како и приемница за сеча за исеченото дрво и дрвни сортименти.

(2) Припадниците на шумочуварската служба за својата работа водат службена книга за бесправните дејствија и за утврдување на фактичката состојба во шумочуварскиот реон.

(3) Правилата за вршење на работите на шумочуварската служба и формата и содржината на службена книга за бесправните дејствија и за утврдување на фактичката состојба во шумочуварскиот реон ги пропишува министерот кој раководи со органот на државната управа надлежен за работите од областа на шумарството, во согласност со министерот кој раководи со органот на државната управа надлежен за работите од областа на внатрешни работи.“
Член 8
По членот 81-а се додава нов член 81-б кој гласи:

“Услови за работа на шумочуварската служба
Член 81-б
 (1) За вршење на работите од шумочуварската служба може да биде вработено лице кое покрај општите услови за основање на работен однос, треба да ги исполнува и следниве услови:
1) да е физички и психички способен за вршење на работите на шумочуварската служба;
2) да има најмалку средно образование од областа на шумарството-шумарска насока или мнинимум две години работно искуство како шумочувар во досегашната шумочуварската служба и 
3) да е подобен за носење оружје согласно со прописите за поседување и носење оружје.“

Член 9
По членот 81-б се додава нов нов член 81-в кој гласи:

“Употреба на оружје од страна на шумочуварската служба
Член 81-в
 При извршување на овластувањата и должностите од членот 81 на овој закон припадниците на шумочуварската служба можат да употребат огнено оружје во случај да одбијат од себе непосреден напад со кој се загрозува нивниот живот.“

Член 10
По членот 81-в се додава нов нов член 81-г кој гласи:

“Одговорност на шумочуварската служба
Член 81-г

Ако огненото оружје се употреби во границите на овластувањата, исклучена е одговорноста на припадникот на шумочуварската служба.“

Член 11
По членот 81-г се додава нов нов член 81-д кој гласи:

“Униформа, оружје и легитимација на шумочуварската служба
Член 81-д

(1) Припадниците на шумочуварската служба носат пропишана службена униформа и легитимација и вооружени се со службено оружје во согласност со овој закон.

 (2) Службената униформа, легитимацијата и видот на службеното вооружување што го носат припадниците на шумочуварската служба  ги пропишува министерот кој раководи со органот на државната управа надлежен за работите од областа на шумарството, во согласност со министерот кој раководи со органот на државната управа надлежен за работите од областа на внатрешни работи. “

Член 12
Членот 82-љ се менува и гласи:

“Обврска за обука

Член 82-љ

(1) Работник на шумската полиција има право и обврска, во текот на годината, да се обучува во согласност со потребите на шумската полиција, а врз основа на план за обуки, кој го донесува министерот надлежен за работите од областа на шумарството.
(2) Обука во шумската полиција се спроведува во следниве случаи:

- кога определено лице за прв пат заснова работен однос;

- заради континуирана обука на работник.

(3) Обуката за засновање на работен однос се состои од два дела и тоа: тактичко техничка и стручна обука.
(4) По завршената обука за основање на работен однос, работникот полага испит од двата дела и добива лиценца.

(5) Секоја година, работниците во шумската полиција спроведуваат обука и настава со обрвска за полагање на истата.
(6) Доколку работник на шумската полиција 3 години по ред не ја спроведе редовната обука и настава ја губи лиценцата. 
(7) По завршување на обуката, работникот е должен да го пренесе стекнатото знаење на другите работници.

(8) Начинот на полагање на испитот за двете обуки го пропишува министерот кој раководи со органот на државната управа надлежен за работите од областа на шумарството.“
Член 13
Во членот 83-е, во став (1) по алинеја 2 се додава нова алинеја 3 која гласи:

- со губење на лиценцата“

Алинеите 3 и 4 стануваат 4 и 5.

Во членот 83-е, по ставот (3) се додава нов став (4) кој гласи:

На вработениот му престанува работниот однос во министерството, ако после завршена обука не ја положи истата.“

Ставовите (4), (5), (6), (7), (8) и (9) стануваат ставови (5), (6), (7), (8), (9) и (10).
Член 14

После членот 87 се додава нов член 87-а кој гласи:

“Член 87-а

(1) Со одземента дрвна маса која е предмет на кривична или прекршочна постапка, освен средствата и предметите со кои е извршено кривичното дело или прекршокот управува Јавното претпријатие за стопанисување со државните шуми “Македонски шуми“. 

(2) Одземената дрвна маса од став (1) на овој член Јавното претпријатие за стопанисување со државните шуми “Македонски шуми“ е должно да ја превземе веднаш по известувањето од страна на органот кој известува.

(3) За одземената дрвна маса од став (1) на овој член се составува записник кој содржи податоци за дрвниот вид, дрвниот сортимент, количината, класата и локацијата (место викано/катастарска парцела) од каде потекнува и каде се одзема.

(4) Одземената дрвна маса Јавното претпријатие за стопанисување со државните шуми “Македонски шуми“ ја продава согласно со ценовникот на главни производи и најмалку 30 % од одземеното дрво и дрвни сортименти ги преодстапува на државни органи, дирекции, јавни установи, како и единици од локалната самоуправа.
(5) Министерот кој раководи со органот на државната управа надлежен за работите од областа на шумарството со подзаконски акт го пропишува образецот од став (3) на овој член.
(6) Доколку биде донесена правосилна одлука за враќање на одземената дрвната маса од ставот 1 на овој член, Јавното претпријатие за стопанисување со државните шуми “Македонски шуми“ е должно да врати ист вид, количина и класа на дрвна маса согласно правосилната одлука.
Член 15
Членот 100-а се брише.
Член 16

После членот 100 се додава нов член 100-а кој гласи:

“Посредување и порамнување 
Член 100-а

Согласно овој закон не се предвидува постапка за посредување и порамнување.“
Преодни и завршни одредби

Член 17

Во рок од 20 дена од денот на влегување во сила на овој закон, сите правни лица кои вршат промет на дрво и дрвни сортименти задолжително да се усогласат со одредбите од член 69 став (5). 

Член 18

(1) Со денот на влегување во сила на овој закон, сите правни лица кои вршат промет на дрво и дрвни сортименти треба да се усогласат на одредбите од член 70-а на овој закон во рок од 90 дена од денот на влегување во сила на овој закон.

(2) Доколку правните лица кои вршат промет на дрво и дрвни сортименти не постапат согласно со одредбите од став 1 на овој член, се бришат од Регистарот на правни лица кои вршат промет на дрво и дрвни сортименти во органот на државната управа надлежен за работите од областа на шумарството и во Регистарот на трговски друштва за промет во пазарниот инспекторат.  
Член 19
Се задолжува Законодавно-правната комисија на Собранието на Република Македонија во рок од 1 месец од влегувањето во сила на овој закон да утврди пречистен текст на Законот за шумите. 

Член 20
Овој закон влегува со денот на објавување во “Службен весник на Република Македонија”.
О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Законот за шумите беше донесен и објавен во Службен весник на Република Македонија бр.64 на 22 мај 2009 година. 
Со одредбите од законот се уредуваат дефинициите употребени во овој закон, начинот на постигнувањето на одржливост во стопанисувањето, начинот на планирање во шумарството, правата и обврските на субјектите кои стопанисуваат со шумите во државна и приватна сопственост, законските основи за водење на попис на шумското земјиште односно катастар, водење на информативен систем, мониторингот на состојбата на шумите и шумското земјиште, законскиот основ за чување на шумите, кој и како ги чува шумите, дефинирање на субјектите кои стопанисуваат со шумите и нивните обврски за остварување на јавниот интерес, и можноста на здружување на сопствениците на приватни шуми, пропишана е обврската и начинот на издвојување на средства за репродукција на шумите и користењето на истите, се регулира извршувањето на стручните работи во шумарството од страна на лиценцирани правни и физички лица, начинот на вршење на надзор над спроведувањето на овој закон и прекршочните одредби по овој закон.

Во праксата се утврди дека има потреба за доуредување на одредбите кои се однесуваат на изработката на жигови за жигосување на исечено дрво,  снабдувањето на исеченото дрво со испратница, овластувањето за печатење на испратници,  пуштање во промет на исечено дрво, увоз на дрво и дрвни сортименти со цел за поголема и поефикасна контрола при стопанисувањето со шумите низ Република Македонија без оглед на нивната сопственоста.

Истовремено во делот кај што се регулирани одредбите околу чувањето на шумите поради се поголеми нерегуларности (кражби) кои се јавуваат на терен, сметаме дека е неопходно да се превземат нови мерки со цел да се намалат штетите и воведување на ред во шумарството. Како мерка сметаме дека освен контролно патролно чување на шумите со воведувањето на реонското чување ќе се подобрат состојбите во областа на заштитата на шумите.

Поради горе наведеното, се прелага донесување на Предлог на Закон за изменување и дополнување на Законот за шумите. 
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Предложените одредби имаат за цел подобро функционирање, раководење, организирање и заштита на шумите.

III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Решенијата содржани во предложените одредби меѓусебно се поврзани и претставуваат целина. Имено, согласно решенијата во предложениот закон, пред се, се доуредува изработката на жигови за жигосување на исечено дрво,  снабдувањето на исеченото дрво со испратница, овластувањето за печатење на испратници,  пуштање во промет на исечено дрво, увоз на дрво и дрвни сортименти со цел за поголема и поефикасна контрола при стопанисувањето со шумите низ Република Македонија без оглед на нивната сопственоста, како и одредбите околу чувањето на шумите поради се поголеми нерегуларности (кражби) кои се јавуваат на терен. Како дополнителна мерка освен контролно патролно чување на шумите се предвидува воведување на реонско чување на шумите со цел за подобрување на состојбите во областа на заштитата на шумите.

IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Донесувањето на Предлогот на законот за изменување и дополнување на Законот за шумите имплицира донесување на нови подзаконски акти.
V.ОДРЕДБИ НА ПОСТОЈНИОТ ТЕКСТ ШТО СЕ МЕНУВААТ И ДОПОЛНУВААТ

Вршење на ознака за сеча

Член 63

(1) Ознака за сеча (стеблимична и групимично пребирна) во државна шума ја извршува стручно лице, со високо образование дипломиран шумарски инженер-насока шумарство, вработени во јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја, кое има работно искуство од најмалку две години од областа на стопанисување со шумите.

(2) Ознака за површинска-чиста сеча и ознака на ретки видови на дрвја и на поединечни или група на шумски дрвја на површини надвор од шума во државна сопственост ја извршува стручно лице со високо образование дипломиран шумарски инженер-насока шумарство со или без работно искуство во областа на стопанисување со шумите или стручно лице со средна стручна спрема шумарски техничар-насока шумарство, со најмалку една година работно искуство од областа на стопанисување со шумите, вработени во јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја.

(3) Ознака за сеча (стеблимична, групимично пребирна и површинска-чиста сеча), како и ознака на ретки видови на дрвја, на поединечни или група на шумски дрвја на површини надвор од шума во приватна сопственост, вршат стручни лица кои имаат лиценца за вршење на стручни работи на шуми во приватна сопственост. 

(4) Јавното претпријатие за стопанисување со државните шуми “Македонски шуми“ за шумите со стопанска намена, другите субјекти задолжени да управуваат со заштитените подрачја за шумите во заштитените подрачја и стручните лица кои имаат лиценца за вршење на стручни работи на шуми во приватна сопственост изработуваат шумски жиг за ознака за сеча и шумски жиг за жигосување на дрво и дрвни сортименти и истите ги доставуваат на увид и заверка во органот на државната управа надлежен за работите од областа на шумарството. 

(5) За вршење на ознака за сеча согласно ставовите (1) и (2) на овој член средства обезбедува корисникот на шумата, а за вршење ознака за сеча согласно со ставот (3) на овој член средства обезбедува сопственикот на шумата.

(6) За заверените шумски жигови за ознака за сеча и шумски жигови за жигосување на дрво и дрвни сортименти од ставот (4) на овој член, органот на државната управа надлежен за работите од областа на шумарството води евиденција во регистар на заверени шумски жигови за ознака за сеча и шумски жигови за жигосување на дрво и дрвни сортименти.

(7) Формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти како и начинот на неговото водење го пропишува министерот кој раководи со органот на државната управа надлежен за работите од областа на шумарството.

Жигосување и издавање испратница

Член 69

(1) Исеченото дрво во шума како и надвор од шума (освен дрво од овошни стебла на земјоделско земјиште), без оглед во чија сопственост е, мора да е жигосано со втиснување на јасно видлив шумски жиг и снабдено со испратница за исечено дрво и дрвни сортименти кога се превезува од местото на утовар или пренесува од место до место.

(2) Производи од дрво (дрвен јаглен, рачки, прачки, колци, дрвен чипс, пелети, брикети и друго) не можат да се пренесуваат или превезуваат, ако не се снабдени со испратница на местото на утовар.

 (3) Испратницата од ставот (1) на овој член за шумите во приватна сопственост ја издаваат лицата од членот 97 став (1) на овој закон се издава за секое превозно, односно преносно средство на местото на утовар и важи за денот и часот за кој е издадена и не може да се отстапува на друго лице.
(4) Испратниците за исечено дрво и дрвни сортименти се издаваат на следниот начин: 

· испратниците за исечено дрво во шума во државна сопственост за превоз од место на утовар до склад на Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја ги издава органот на државната управа надлежен за работите од областа на шумарството, 

· испратниците за продажба на исеченото дрво од склад во сопственост на Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја до крајните потрошувачи и правни лица кои вршат промет на дрво и дрвни сортименти ги издаваат Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја во чија сопственост е складот, и истите треба да бидат заверени од Државниот инспекторат за шумарство и ловство во Регистар за заверени испратници. 

· испратниците за продажба на исеченото дрво од склад во сопственост на правни лица кои вршат промет на дрво и дрвни сортименти до крајните потрошувачи ги издаваат правните лица со 

· нивно лого и печат и истите треба да бидат заверени од Државниот инспекторат за шумарство и ловство во Регистар за заверени испратници, 

· испратниците за превоз на дрво и дрвни сортименти исечено во државна нискостеблена шума од страна на физички лица кои се со постојано место на живеење во руралните подрачја заради обезбедување на сопствени потреби до местото на живеење и за шумски отпад/отпад после сеча ги издаваат Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја и истите треба да бидат заверени од Државниот инспекторат за шумарство и ловство во Регистар за заверени испратници, 

· испратниците за исечено дрво во шума во приватна сопственост, на лицата од член 97 став (1) ги издава органот на државната управа надлежен за работите од областа на шумарството.

(5) Правните лица кои врши промет на дрво и дрвни сортименти во складовите во нивна сопственост должни се за дрвото и дрвните сортименти да имаат испратници од Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја или од сопствениците на шуми во приватна сопственост од каде потекнуваат дрвото и дрвните сортименти.
(6) За издадените и заверени испратници од ставовите (4) и (5) на овој член, органот на државната управа надлежен за работите од областа на шумарството води евиденција во регистар на издадени и оверени испратници.
(7) Жигосувањето на исеченото дрво и дрвни сортименти од шума во државна сопственост го врши стручно лице со високо образование дипломиран шумарски инженер – насока шумарство, со и без работно искуство, или стручно лице со средна стручна подготовка шумарски техничар-насока шумарство, со и без работно исукуство во Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја..
(8) Правното лице кое врши промет со дрво и дрвни сортименти е должно на купувачот да му издаде испратница од правното лице кое ги содржи следните податоци: дрвен вид, дрвен сортимент, количина, ден и час на превезување и точна адреса на истоварот на дрвото и дрвните сортименти.
(9) Испратницата од ставот (1) на овој член при превезувањето, односно пренесувањето на дрвото превозникот, односно преносникот е должен да ја носи со себе.
(10) Жигосување и издавање на испратница се врши само за дрво исечено според одредбите на овој закон.
(11) Исеченото дрво ако се превезува или пренесува без испратница или ако не е жигосано се смета за бесправно исечено во шума.
(12) Складирано дрво кое не е жигосано и за кое нема испратница согласно составовите  (1), (4) и (5) од овој член се смета за бесправно исечено во шума..
(13) За издадените испратници, Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја и лицата кои поседуваат лиценца за извршување на стручни работи на шуми во приватна сопственост плаќаат надоместок во висина од стварно направените трошоци потребни за нивно издавање.
(14) Видот и начинот на жигосување, начинот на издавање на испратница, пуштање во промет на исечено дрво, формата и содржината на регистарот на издадени и заверени испратници, формата и содржината на регистарот за заверени испратници од Државниот инспекторат за шумарство и ловство, формата и содржината на испратниците, формата и содржината на барањето за издавање на испратница и висината на надоместокот за издадени испратници ги пропишува министерот кој раководи со органот на државната управа надлежен за работите од областа на шумарството.
Откуп, преработка и промет на дрво и дрвни сортименти

Член 70

(1) Забранет е откуп, преработка и промет на дрво и дрвни сортименти кои не се жигосани и снабдени со испратница. 

(2)  По исклучок на ставот (1) на овој член може да се врши откуп, преработка и промет на шумски отпад/отпад после сеча по претходно доставена и одобрена Програма за обработка на шумски отпад/отпад после сеча од органот на државната управа надлежен за работите од областа на шумарството.

(3) Програмата од ставот (2) на овој член особено ги содржи следните елементи: шумскостопанска единица, предвидени активности со посебниот план за стопанисување со шумите, локација, дрвен вид, дрвна маса, количина, технолошка постапка и начин и рокови за извршување на сите предвидени работи. 

(4) Програмата од ставот (2) на овој член, мора да биде усогласена со посебниот план за стопанисување со шумите, состојбата на шумата на терен и количините на шумски отпад/отпад после сеча која е предмет на обработка, по количина и квалитет.

(5) Програмата од ставот (2) на овој член се изработува за оддел/пододдел, односно за повеќе оддели во границите на една шумскостопанска единица.

(6) Програмата од ставот (2) на овој член ја изготвува корисникот, односно сопственикот на шумата најдоцна до 31 декември во тековната за наредната година и се доставува на одобрување до органот на државната управа надлежен за работите од областа на шумарството.
(7) Јавното претпријатие за стопанисување со државните шуми “Македонски шуми“, субјектите кои управуваат со заштитените подрачја се должни прометот на дрво и дрвни сортименти да го вршат преку регистрирани складишта во нивна сопственост.

(8) По исклучок од став (7) на овој член, Јавното претпријатие за стопанисување со државните шуми „Македонски шуми“ и другите субјекти задолжени да управуваат со заштитените подрачја можат да вршат продажба на дрво и дрвни сортименти на корен и собирање на шумски отпад/отпад после сеча со издадено решение од Државниот инспекторат за шумарство и ловство при вонредни сечи на: опожарени површини, површини зафатени со ветроломи, ветроизвали, снеголоми и снегоизвали, прореди на култури, прочистување на траси на проектирани шумски патишта, просветлување на шумски патишта, противпожарни просеки, прочистување на граничен појас, прочистување на траси за изградба на далеководи, чистење на пренаменети површини за користење (експлоатација) на минерални суровини, чистење на шумската вегетација во акумулациониот простор од хидроенергетските системи како и за собирање на шумски отпад/отпад после сеча од делови ос стабла кои остануваат во шума по редовни или вонредни сечи.

(9) Забрането е да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница на начин утврден согласно овој закон.

(10) Сопственикот на постројката за механичка преработка на дрвото и дрвните сортименти е должен дрвото и дрвните сортименти по приемот да ги евидентира во посебна Книга за водење на евиденција на дрвото и дрвните сортименти примени за преработка во постројката за механичка преработка на дрвото.   

(11) Формата и содржината на Програма за обработка за шумски отпад/отпад после сеча и Книгата за водење на евиденција на дрвото и дрвните сортименти примени на преработка во постројки за механичка преработка на дрвото ги пропишува министерот кој раководи со органот на државната управа надлежен за работите од областа на шумарството.

Промет на дрво и дрвни сортименти

Член 70-а

(1) Промет на дрво и дрвни сортименти може да врши правно лице кое е регистрирано согласно одредбите од Законот за трговски друштва, кое поседува соодветно земјиште за вршење на дејноста и кое е регистрирано во Регистар на правни лица кои вршат промет на дрво и дрвни сортименти.

(2) Правното лице може да биде регистрирано за промет на дрво и дрвни сортименти, по претходно доставено барање до органот на државната управа надлежен за работите од областа на шумарството.

(3) Органот на државната управа надлежен за работите од областа на шумарството на правното лице од ставот (2) на овој член доколку ги исполнува условите од ставот (1) на овој член му издава решение за промет на дрво и дрвни сортименти.

(4) Во Министерството за земјоделство, шумарство и водостопанство се води Регистар на правни лица кои вршат промет на дрво и дрвни сортименти.

(5) По исклучок на ставот (1) на овој член, промет на дрво и дрвни сортименти може да вршат и правни и физички лица кои се сопственици на приватна шума.

(6) Субјектите од ставот (5) на овој член не се евидентираат во Регистар на правни лица кои вршат промет на дрво и дрвни сортименти, но се должни за секој извршен промет на дрво и дрвни сортименти да достават известување до Државниот инспекторат за шумарство и ловство.

(7) Формата и содржината на барањето од ставот (2) на овој член, формата и содржината на решението од ставот (3) на овој член, формата и содржината на известувањето од ставот (6) на овој член како и формата, содржината и начинот на водење на Регистар на правни лица кои вршат промет на дрво и дрвни сортименти ги пропишува министерот кој раководи со органот на државната управа надлежен за работите од областа на шумарството.

Шумска полиција

Член 81

(1) Чувањето на шумите во државна и во приватна сопственост го врши шумска полиција. 

(2) Средствата за финансирање на шумската полиција се обезбедуваат од Буџетот на Република Македонија. 

Обврска за обука 

Член 82-љ

(1) Работник на шумската полиција има право и обврска, во текот на годината, да се обучува во согласност со потребите на шумската полиција, а врз основа на план за обуки, кој го донесува министерот надлежен за работите од областа на шумарството.
(2) Обука во шумската полиција се спроведува во следниве случаи:

- кога определено лице за прв пат заснова работен однос;

- заради континуирана обука на работник.

 (3) По завршување на обуката, работникот е должен да го пренесе стекнатото знаење на другите работници.

(4) Во случаите од ставот (2) на овој член, работникот по истекот на обуката полага посебен испит.

(5) Начинот на полагање на испитот го пропишува министерот надлежен за работите од областа на шумарството.
Видови на кршење на работниот ред и дисциплина или 

неисполнување на работните обврски

Член 83

(1) Работник во шумската полиција одговара дисциплински за полесни и потешки случаи на кршење на работниот ред и дисциплина или неисполнување на работните обврски. 


(2) Работникот врши полесно кршење на работниот ред и дисциплина или неисполнување на работните обврски утврдени со закон, колективен договор, правила и прописи на шумската полиција и договор за вработување, доколку:

1) не го почитува работниот ред и дисциплина;

2) не се придржува на утврденото работно време, распоредот и користењето на работното време;

3) не побара отсуство или навремено писмено не го извести претпоставениот работник за отсуството од работа;

4) поради болест или оправдани причини отсуствува од работа, а за тоа во рок од 48 часа писмено не го извести претпоставениот работник за отсуството од работа;

5) со средствата за работа не постапува совесно или во согласност со техничките упатства за работа;

6) настане штета, грешка во работењето или загуба, а за тоа веднаш не го извести претпоставениот работник за отсуството од работа;

7) не ги одржува средствата и опремата за заштита при работа согласно прописите за заштита при работа;

8) незаконски или неовластено ги користи средствата на шумската полиција;

9) не укажува правна и друга помош во рамки на своите овластувања на странката во остварување на нејзините законски права и правни интереси и 

10) избегнува обука.


(3) Работникот врши потешко кршење на работниот ред и дисциплина или неисполнување на работните обврски, утврдени со закон, колективен договор, правила и прописи на шумската полиција и договор за вработување, доколку:

1) неоправдано изостане од работа три последователни работни дена или пет работни дена во текот на една година;

2) го злоупотреби боледувањето;

3) не ги извршува или несовесно и ненавремено ги извршува работните обврски;

4) не се придржува кон прописите кои важат за вршење на работите на работното место;

5) не се придржува кон прописите за здравствена заштита, заштита при работа, пожар, експлозија, штетно дејствување на отрови и други опасни материи и ги повредува прописите за заштита на животната средина;

6) внесе, употреби или е под дејство на алкохол и наркотични средства;

7) стори кражба или во врска со работата намерно или од крајно невнимание предизвика штета на Министерството;

8) изврши злоупотреба на лични податоци;

9) постапува спротивно на правилата и прописите на шумската полиција;

10) го злоупотреби или пречекори даденото овластување;

11) избегнува лекарски преглед заради утврдување на работната способност;

12) предизвикува неред и насилнички се однесува за време на работата;

13) непристојно се однесува спрема странки;

14) противправно прибавува лична корист во врска со вршењето на работите и задачите;

15) изврши послуга или овозможување на послуга на друго лице со пари или со други работи од вредност кои на работникот му се доверени во вршењето на работите и задачите;

16) врши определени работи, самостојна или дополнителна стопанска или професионална дејност под услови спротивно на закон;

17) не дава податоци или дава неточни податоци што според прописите им се даваат на овластените органи или граѓани и

18) изврши дејствие што претставува кривично дело или изврши дејствие кое претставува прекршок против јавниот ред и мир.
Шумска кражба

Член 100-а

(1)  Тој што во шума собори, исече, ископачи и на друг начин противправно присвои едно или повеќе стебла, ќе се казни со казна затвор од најмалку три години.

(2)  Ако делото од став (1) на овој член е сторено со намера собореното дрво да се продаде, ако се соборени повеќе од еден просторен метар дрва или ако делото е извршено во шуми во заштитените подрачја, во заштитни шуми или други шуми со посебна намена, сторителот ќе се казни со казна затвор од најмалку пет години.

(3)  Со казна од ставот (1) на овој член ќе се казни тој што носи, превезува или на друг начин транспортира едно или повеќе стебла кое потекнува од шума, а дрвото не е жигосано со јасно видлив шумски жиг, не поседува одобрение за сеча и не е снабдено со испратница за исеченото дрво и дрвни сортименти кога се превезува или пренесува од местото на сеча или од место до место.
(4)  Обидот за дело од став (1), (2) и (3) на овој член е казнив.

(5)  Ако делото од став (1), (2) и (3) на овој член го стори правно лице, ќе се казни со парична казна.

Средствата и предметите кои произлегуваат од кривичното дело и кои се употребени за извршување на делото од овој член се одземаат.



